
Wel Banana wa zangeresse
Ze zong ol ier en ze zong ol doa

Med euren deukbril en lange tresse
En ip eur koake een lang zwart oar

Moa Banana wa bie den euren
Ze zag in eur lan een systÃ¨me bestoan

Ze zei: da kan ier nie bleuven deuren
Of hjeel onzen boel goa 'd ier voagoe vergoan

Zing moa voart, Banana
Zing moa voart, Banana

Zing moa voart, Banana, voar u land en volk
Zing moa voart, Banana
Zing moa voart, Banana

Zing moa voart voar u land en volk

En ze skrjeewde 't van de doaken
Totda ze 't ol begosten te verstoan

Ier en doar woaren ze an et stoaken
En hjeel da leger ston toa moa te stoan

Zoa, ze kosten dus oak nie voader
Ze wisten 't es ier nuj med ons gedoan
Z'' in ulder gat iphef en med uldre stir

Tussen de bjenen ton moa voartgegoan

Zing moa voart, Banana
Zing moa voart, Banana

Zing moa voart, Banana, voar u land en volk
Zing moa voart, Banana
Zing moa voart, Banana

Zing moa voart voar u land en volk

De Grieken in dus oerechance
Banana id een stik van 't wirk verzet

En oak nog Mikis Teodorakis
I zin spel gespeel en me den oas bezet

Banana e dus een toffe tiete
ol zie ze der ut lik ne skeuteldoek.

In feite e dad een dulle griete
En a 't noadig e droag ze zie de broek

Zing moa voars, Banana
Zing moa voars, Banana

Zing moa voars, Banana, voar u land en volk
Zing moa voars, Banana
Zing moa voars, Banana

Zing moa voars voar u land en volk
Zing moa voars voar u land en volk
Zing moa voars voar u land en volk

